
«2017 елга,  2018 һәм  2019 еллар план чорына 

 Татарстан Республикасы бюджеты турында» Татарстан Республикасы Законына үзгәрешләр кертү хакында»  Татарстан Республикасы законы проектына 

анлатма
«2017 елга, 2018 һәм 2019 еллар план чорына Татарстан Республикасы бюджеты турында» Татарстан Республикасы Законына үзгәрешләр кертү хакында» Татарстан Республикасы законы  проекты федераль үзәк таләпләренә бәйле рәвештә Татарстан Республикасы Бюджет кодексы нормаларына нигезләнеп кертелә. 
Россия Федерациясендә региональ лизинг компанияләре төзү планлаштырыла, алар кече һәм урта эшкуарлык субъектларына лизингка ташламалы шартларда югары технологияле җиһазлар һәм махсуслаштырылган техника бирәчәк.  Шуңа бәйле рәвештә региональ лизинг компанияләрләре төзүгә конкурслы сайлап алу игълан ителде. 

Сайлап алу конкурсының төп шартлары:

2 млрд. сум күләмендә устав капиталы белән, шул исәптән 1,5 млрд.сум «Кече һәм урта эшкуарлыкны үстерү буенча федераль корпорация» АҖ акчалары исәбеннән һәм 500 млн. сум Россия Федерациясе субъекты бюджеты акчалары исәбеннән, юридик зат төзү; 

Россия Федерациясе субъекты бюджеты турындагы законда гамәлгә куела торган региональ лизинг компаниясенең устав капиталына  мөлкәт кертеме түләүгә чыгым йөкләмәләрен үтәү өчен  500 млн. сум күләмендә акча булу.
Закон проектында Татарстан Республикасы бюджетында кече эшкуарлык субъектлары өчен  лизинг механизмын гамәлгә ашыру максатларында аны гамәлгә кую  юлы белән төзелә торган акционер җәмгыятьнең  устав капиталында федераль программаларны финанслашуга бюджет инвестицияләренә һәм социаль, инженерлык инфраструктурасы объектларын капиталь ремонтлауга ассигнованиеләр составында каралган акчалар исәбеннән 500 млн. сум кертемне күрсәтергә тәкъдим ителә. 

Икенче тәкъдим Россия Федерациясе Финанс министрлыгының 2017 елның 24 мартындагы 06-02-05/17052 номерлы карары нигезендә  кыска вакыт эчендә Россия Федерациясе субъектлары бюджетларына федераль бюджеттан дотацияләрне бюджетның керем өлешендә чагылдыруны  исәпкә ала торган үзгәрешләр кертүне таләп ителүгә бәйле. Татарстан Республикасы өчен 1 011,1 млн.сум күләмендә  дотация каралган. Шулай ук 1 011,1 млн.сум күләмендә дотацияне «юл карталары» чаралары нигезендә Татарстан Республикасы бюджетының чыгым өлешендә чагылдыру тәкъдим ителә.
Күрсәтелгән тәкъдимнәр буенча 2017 елга Татарстан Республикасы бюджеты керемнәренең гомуми күләме – 179 080,9 млн. сум, чыгымнарның гомуми күләме  – 186 647,9 млн. сум, кытлык 7 567,0 млн. сум күләмендә фаразлана. Бюджет кытлыгы үзгәрми һәм финанслау чыганаклары белән тәэмин ителгән.

Югарыда тәкъдим ителгән  үзгәрешләр 1 һәм 19 статьяларга, 1, 3, 8, 9, 10, 34 нче кушымталарга үзгәрешләр кертүне һәм закон текстына 91  статья һәм 101 кушымта өстүне таләп итә.
Барлык үзгәрешләр буенча чагыштырма таблицалар закон проектына кушымта итеп бирелә.
